
KAPITULLI |

(M erdhi tek uné papritur, mbase né njé
kohé té papérshtatshme. Prej dy orésh gqéndroja
pérpara tryezés sé€ punés i kérrusur mbi fletén
e bardhé, té cilén, né vend té fjaléve, e mbushja
me shkarravina. Koka mé dhimbte, njé
turbulliré mé réndonte gepallat. Por mé tepér
ndieja kegardhje.

Atéheré kisha botuar disa tregime, gé u
pérmblodhén né njé libérth té vogél. Dhe kujtova
se u béra shkrimtar. Ky iluzion u tret sapo mora
njé leje krijuese. Kisha pérgatitur skica, makete
tregimesh, planin e njé novele. Po, kur zura t’i
hidhja, ato m’u mérzitén, m’u dukén gjéra pa
vleré. Me njé fjalé kuptova se po harxhoja kot
edhe kohén, edhe nervat.

I hutuar nga ky zbulim, rrija pérpara fletés sé
bardhé duke shkarravitur. Prandaj tringéllima e
ziles sé korridorit até pasdite voné mé ngacmoi.
Vendosa té€ mos e hapja derén. Té ishte kush té
donte. Mirépo zilja vazhdoi té€ kémbéngulje. Uné

shtréngova kokén midis duarve. Gruaja dhe djali
ndodheshin né plazh, té aférmit dhe miqté ma
dinin hallin, madje, para se té nisej, gruaja e pa
té arsyeshme té njoftonte edhe fqinjét. Késhtu qé
askush nuk vinte pér vizité.

Si tani mé shfaqet para syve fytyra e tij me
tiparet e njohura. Né& gjysmerrésirén e shkallés
ato m’u dukén té largéta. Disi i shtangur e
véshtrova nga kémbét te koka, pa mundur té
shqiptoja ndonjé fjalé, qofté pér mirésjellje.

- E shoh, - tha mé né fund, - ti mé ke harruar
fare.

Me gjithé pérpjekjen pér t'u treguar i pérzemeért,
ftesa g€ i béra té€ futej brenda tingélloi ftohté. Ai, si
té mos kishte véné re asgjé, me njé buzégeshje té
lehté né fytyré, mé ndoqi nga pas.

Dhoma, né rrémujé té ploté, qe mbushur
me tym duhani. Téré gardéroba ime verore
ekspozohej né kanape e sipér kolltukéve.
Copéra doréshkrimesh té grisura, t€ mbledhura
shuk, shpérndaheshin qosheve, mbi parket,
mbi tryezén e punés, ku tavllat e cigareve qené
mbushur plot bishta té thithur gjer né fund apo
té shuar pérgjysmeé.

Ai géndroi né mes té dhomeés i pashqgetésuar
nga kjo rrémujé. Pastaj, me dy gishtérinj zuri
kémishén time mbi njé kolltuk, e hodhi tutje, u
ul, mbéshteti cantén te kémbét dhe, me tonin e
njé njeriu i cili t€ ka béré vizité vetém para pak
ditésh, tha:

- E qarté, i njéjti shkatarraq si gjithmoné.
Mos té ndérpreva punén?

- Fredi, - mérmeérita uné duke ndier véshtrimin
e ngulmeét té syve té tij, - po ku dreqin ke humbur
gjithé kété kohé?

Miku im pothuaj nuk kishte ndryshuar. Afér
té tridhjetave, me trupin e gjaté e té rregullt,
pa asnjé shenjé trashjeje, ai dukej si djalosh.
Po ajo shprehje e pérgendruar, po ata floké
géshtenjé, té dendur e té preré shkurt, po ata sy
té vémendshém.

- Mbase nuk mé beson, - i thashé tek sillja
njé shishe me konjak, - kushedi sa heré mé ka
vajtur mendja te ti. Sikur té pérpiu dheu, sikur
u zhduke né njé planet tjetér.

- Nuk kam gené aq larg, vetém mali i Kérrabés
na ka ndaré.

- Kété e di, - iu pérgjigja tek hapja shishen.
- Po si éshté e mundur qé s’jemi paré? Pér kété
fajtor je ti.

Ai geshi. Zuri gotén dhe e trokiti me timen.

- Pér takimin toné! - tha dhe e ktheu me fund.
Pastaj, si u rehatua né kolltuk, vazhdoi: - Pér sa
i pérket se kush e ka fajin, kjo éshté véshtiré té
gjendet. Uné pér shembull di gjithcka rreth teje,
té kam lexuar edhe librin.

Né zérin e tij té shkujdesur fshihej njé
néntekst ironie.

- E tepron, - i thashé, - i zmadhon gjérat. Uné
s’jam vecse njé asistent qé jep seminare. Pér sa
u pérket shkrimeve... Po mé miré ta lemé kété.
Té them se té prisja té génjej. Dhe di shumé mé
pak pér ty nga ¢’ditke ti pér mua. Mos duhet té
mé mbash inat?

- Té marrté dreqi, késhtu do té mbetesh
gjersa té vdesésh. Po si té shkon né mendje njé
gjé e tille?

Pas kaq vitesh ndjeva né veten time lidhjen
toné té vjetér, t€ pazhvlerésuar nga koha. Ndjeva
se ai vazhdonte té mé donte, se kisha mbetur
pér té€ po ai shok i afért, ndonése shumé ujé
kishte rrjedhur. Dhe mé erdhi keq, s’di pérse
mé erdhi keq.

- Ti ke té drejté té ankohesh ndaj meje, - i
thashé. - Duhet té pranoj, né njéfaré ményre
mua jeta mé ka pérkédhelur, né kuptimin se
gjérat mé kané ardhur té kollajta... Uné nuk
kam pasur peripecira, po t€ mos quajmé té tilla
vogélsirat e pérditshme. Kurse ti...

Fredi geshi.

- Pse gesh? - e pyeta. - Apo kujton se po
tregohem hipokrit?

Ai u ngrit né kémbé, zuri té vinte rrotull meje, qé
kisha mbetur né pupén e vogél prané tryezés.

- Ti i tragjedizon gjérat mé kot. N& qofté se do
té ishe nga ata tipa bosh, qé ecin me patericat e
té tjeréve, atéheré mund té té vriste ndérgjegjja.
Por té tillé tipa zakonisht nuk kané brejtje
ndérgjegjeje dhe s’béhen fort merak se ¢’'mund
té mendojné té tjerét.

U ul, mbushi gotén mé konjak dhe mé
véshtroi me dinakéri.

- V& bast se edhe né dashuri té ka ecur po aq
kollaj sa ¢’thual

- Jo, - e kundérshtova. - mos u tall. Jam
martuar shpejt, me t€ mbaruar fakultetin.

- Uné nuk po tallem, - tha ai, - madje té€ kam
zili.

Pastaj i hodhi njé véshtrim orés.

- Mé& duhet té ngrihem.

- Si té ngrihesh, - kundérshtova uné pér kété
kthesé té papritur. - Ti do té rrish sonte. Kemi
kaq kohé pa u paré.

- Jo, pér sonte kam zéné hotel dhe mé duhet
té vete diku. A s’'mé thua, - shtoi pas pak, -
¢’daté éshté sot?

- Né mos gabohem, sot éshté e enjte, daté 28
gusht 1980.

- Pikérisht, - tha ai, - kurse pasnesér éshté e
shtuné, daté 30 gusht 1980. Nuk té kujton gjé?

Duke e hetuar me njéfaré dyshimi, uné u
pérpoga té sillja ndér mend ndonjé ngjarje qé
mund té lidhej me kété daté.

- Jo, - i thashé, - asgjé nuk mé kujtohet. Mos
éshté ditélindja jote?

Fredi 1&€shoi njé pasthirrmé.

- Dhe uné do té merrja rrugét midis késaj
vape pér dicka kaq té paréndésishme!

Ai u pérkul, hapi cantén qé e kishte
mbéshtetur né kémbét e kolltukut dhe nxori
prej andej njé fotografi t&€ madhe. Ia rrémbeva
nga duart. Atéheré dhjetéra sy té njohur mé
pérpiné.

Pér bes€, - gati sa s’thirra, - kjo éshté
fotografia joné€ e maturés.

- Shikoje miré, aty ndodhet njé shénim i
thjeshté: Takimi pas dhjeté vjetésh. Kjo daté bie
pasnesér.

Gjéra té tilla nuk i kisha marré kurré seriozisht.
Me siguri duhej ta ruaja edhe uné njé kopje té
késaj fotografie. Por s’besoja se pas dhjeté vjeté€sh
dikush do ta fshinte nga pluhuri. Pjesa mé e madhe
e shokéve ishin shpérndaré. Pak djem ndodheshin
né Tirané, kurse vajzat ishin martuar té gjitha.
Kujt tjetér do t’i binte ndér mend pér kété premtim
té harruar? Megjithaté, i pérfshiré nga kureshtja, e
lexova edhe njé heré.

- Ti mendon se mund té béhet ky takim? - e
pyeta. - Mua mé duket e pamundur, sidomos
tani, né sezon pushimesh.

Ai sajoi njé buzéqgeshje té hidhur. Se ¢’kishte
né até shprehje té fytyrés sé tij, dicka té
shpérgendruar.

- E ke gabim, - tha, - shumica e shokéve do té
vijné. Q& té bindesh, lexo dhe kété.

Ndérkaq kishte nxjerré nga canta njé copé letér.
MEé béri pérshtypje ményra sesiishte palosur ajo, né
formé trekéndéshi, tamam si pusullat g€ i dérgonim
dikur njéri-tjetrit. Ndérsa Fredi, po mé shihte
pérmes shtéllungave té€ tymit, uné zura té lexoja me
z€ té larté: “Mikut tim inatci, shokut Fredi Simaku!
Jam i sigurt se ende nuk ma ke falur incidentin
famékeq té kokés sé lakrés, por shpresoj gé kjo
letér mé né fund té t’i ulé nervat. Pér kété mjafton
té nxjerrésh nga valixhja njé fotografi, kopjen e té
cilés po e mbaj tani pérpara syve. Ke dalé tamam si
spec i mbushur. Nése nuk té pélgen krahasimi, aq
meé bén. Aty poshté, né qoshe, ndodhet njé shénim:
Miqté e vérteté i mbajné premtimet. Nja dhjeté
vetave u kam shkruar. Pra mirupafshim mé 30

gusht 1980, pérpara Monumentit té&€ Skénderbeut,
né€ orén 7 t€ mbrémjes. Lum ata gé do té vijné me
rimorkio. Mjeré beqgarét e pérjetshém. Inxh. Artan
Kondili d.v. Fierze”.

Kété radhé ia krisa uné gazit. “Incidenti
famékeq” kishte ndodhur né njé nga pushimet
e gjata midis oréve, kur Artani i ngjeshi Fredit
né koké njé lakér té prishur.

- Po ge puna késhtu, s’kam kundérshtim, -
thashé uné.

Fredi u ngrit. Ngula kémbé shumé qgé ta
mbaja até naté, por ai nuk géndroi. E lamé té
shiheshim té nesérmen pasdite, né lokalin e
hotelit “Arbéria”.

Ai zbriti shkallét dhe u zhduk né errésiré.
Uné u ktheva né dhomé. Pa vetédije mblodha
doréshkrimet e shpérndara andej-kéndej, té cilat
i hodha né kosh. Pastaj hapa dritaren. Tutje,
né sheshin e madh para pallatit, rrézé pishave
té zhytura né muzgun e mbrémjes, shquheshin
silueta njerézish. S'di sa qéndrova ashtu, i
pérhumbur, midis realitetit dhe éndrrés, nén
pushtetin e mbresave té dikurshme.

KAPITULLI I

% shtépia e fémijéris€, e mbuluar me
tfegulla té kuge. Dhe babai me shkallén e vjetér,
té cilén e pérdorte té dielave, sa heré i duhej té
zinte vrimat e catisé. Njé kumbull midis oborrit,
pjergulla gé kacavirrej né drurin e saj.

Té gjitha u zhdukén papritur, edhe shtépia,
edhe pjergulla, edhe kumbulla. Njé makiné na
coi diku, né skajin tjetér té qytetit. Shkallét e
pallatit té€ panjohur gélltitén sendet e tona dhe
i mbyllén né dhomat e njé apartamenti té katit
té dyté, sé bashku me té qarat e Gjergjit, véllait
tim té vogél, té cilit, gjaté transportit, i humbi
pushka prej kaucuku.

Até mbrémje méma i ra pianos. Gjysmé i
pérgjumur uné ndiqgja 1évizjen e gishtave té saj
mbi tastieré. Atéheré ajo pérgatitej pér koncertin
e ardhshém dhe ne mezi e pritnim.

Ja dhe vajtja ime e paré né opera. Njé
abazhur gjigant kristali varej né kupolén e larté e
ndriconte téré sallén. Nga gropa nén skené vinin
tingujt té crregullt instrumentesh, qé pérziheshin

me mérmérimén e publikut. Daléngadalé
mérmérimat u shuan, dritat zuné té veniteshin.
Midis qetésisé sé& thellé qé pllakosi, ndérsa
projektorét hodhén tufat e tyre mbi perden e
skenés, u ndien hapa. Si i magjepsur uné zgjata
kokén. Njé burré i shkurtér pérshéndeti sallén
duke u pérkulur lehté. Pastaj perdja e trashé
ngjyré vishnje filloi té lévizte dhe né mes té
skenés, pérpara njé pianoje té gjaté me kapak té
ngritur pashé nénén time.

Ajo véshtronte diku lart. Veshur késhtu, me
até fustan té bardhé gjer né fund té kémbeéve, e
kisha paré shpesh né njé fotografi, qé prindérit
e mbanin mbi komodiné, né dhomén e tyre té
gjumit. Por né skené ishte ndryshe. Dhe mé
erdhi inat qé gjithé kéta njeréz shihnin nénén
time, mé erdhi inat gé ajo u buzéqgeshte atyre
dhe s’kujtohej fare pér mua.

Vetvetiu u ktheva nga babai. Mbéshtetur né
shpiné té karriges, pakéz i térhequr nga buza
e lozhés, ai ndiqte 1évizjet e burrit té€ shkurtér,
i cili mé né fund ngriti duart pérpjeté. Néna
kishte zéné vend né fronin prané pianos.
Dégjova té péshpéritej njé emér qé m’u ngulit
pérgjithmoné: Pjotér Ilic Cajkovski.

Burri tundi shkopin. Né sallé u derdh njé
valé tingujsh. Me 1évizjen e tij ai sikur kishte
béré njé té caré diku. Tingujt vérshuan té
papérmbajtur. Né fillim si njé rréke e vrullshme
gé shumeé shpejt e zgjeroi shtratin, u kthye né
njé lumé plot dallgé, mbi té cilin voziste njé
varké. Né fantaziné time ajo pérplasej , hidhej

pérpjeté, zhdukej sikur té ge mbytur, pastaj dilte
pérséri mbi kreshta, sulej pérpara né mugétiré
dhe papritur kuptova se varka e fantazisé sime
s’ishte vecse pianoja, tingujt e pianos. Ata dilnin
e fluturonin nga majat e gishtave té nénés,
pérziheshin né vorbullén e veglave té tunxhit,
vraponin té shgetésuar, heré té pérhumbur,
heré me klithma, gjersa uné ndjeva marshin
e tyre triumfal, kur salla u ngrit né kémbé me
duartrokitje.

Asnjéheré tjetér nuk jam kénaqur si né kété
koncert té paré. Me kémbénguljen e nénés
nisa té shijoja e né njéfaré ményre ta njihja
muzikén, ndonése kurré nuk u béra as pianist,
as violinist, si¢c donte ajo. Fare i vogél kisha
filluar té luaja dicka né piano, por u pa shpejt
se mé& mungonte edhe talenti, edhe durimi. Orét
e gjata t€ ushtrimeve mé mérzitnin, daléngadalé
m’u kthyen né torturé. Gjithnjé e mé tepér néna
i ankohej babait se uné po ia plasja shpirtin me
plogéshtiné time. Dhe kur Gjergji zuri té tregonte
prirje té€ vecanta pér muziké, interesi i saj ndaj
meje u shua. Babai vérejti se kundérshtimi i
tij disa vite mé paré pér té mé futur si nxénés
té rregullt né liceun artistik, tashmé, ishte
pérligjur.

Poshté nesh, né katin e paré banonte Artan
Kondili. Ai vinte i treti midis pesé fémijéve té
familjes sé€ tij t¢ madhe. I shkurtér, me flokét
qé i rrinin pérpjeté si gjemba, Tani ishte kapoja
i moshataréve qé mblidheshin né sheshin para

pallatit. Ndérsa Gjergji torturohej pasditeve
me violinén (gjithmoné e pérfytyroj pérpara
pupitrés, duke luajtur koncertin e Vivaldit),
ne hazdisnim. Qéndrimi i prindérve ndaj meje
dhe Gjergjit ishte krejt i ndryshém. Me pak
pérjashtime, uné isha i liré té€ béja ¢’té doja,
kurse Gjergji i nénshtrohej njé kontrolli té
rrepté.

Né shtépiné e Tanit, né dhomén ku flinin
fémijét qené vendosur dy krevate marinare dhe
njé shtrat tek. Néna e tij, njé grua e trashé me
duar té fryra, ishte kuzhiniere. Ajo dukej tamam
si top me dhjamé, aq e bardhé e rrumbullake
ishte. Vecse shuplakat i kishte té€ forta. Fémijét
mé shumé i trembeshin asaj, sesa babait té tyre
shofer, té cilin e shihja rrallé. Ai ge njé burré i
zeshkét, i thaté, sikur shéndetin t’ia rrémbente
e shoqgja, gqé vazhdimisht zbardhej e ngjallej,
kurse ai vetém nxihej e thahe;j.

Kur kthehej i ati nga udhétimet, uné nuk
shkoja né shtépiné e Tanit. Por, kur ai nuk
ndodhej aty, shkoja shpesh, sidomos mbrémjeve.
Atéheré e éma mé detyronte té€ haja sé bashku
me fémijét e tjeré, né njé tryezé té gjaté, ku secili
ulej né vendin e vet.

Asnjéri prej tyre nuk vuante nga mungesa
e oreksit, sic ndodhte me mua. Néna e Tanit
meé thoshte se uné, biri i farmacistit, duhesha
rrahur pérderisa ime émé mé ushgente me gjithé
té mirat e uné po shkop i thaté kisha mbetur. Ajo
pérdorte edhe epitete té tjera pér t€ mé treguar
se sa shéndetlig isha, pérmendte dénime té tilla

si fshikullimi me hithra, dhe kéto i thoshte aq
seriozisht, sa té€ vegjlit mbeteshin gojéhapur e mé
véshtronin sikur até cast néna e tyre vértet do té
mé pérvishej me hithra.

Nuk ishin kéto gé mé térhignin né shtépiné
e Tanit. As pérrallat me té cilat Xheja (késhtu e
quanin gruan) nanuriste té vegjlit para se t’i vinte
né gjumé. Uné shkoja atje se ndihesha i lirshém.
Pérkédheljet e Xhejes, né qofté se mund t'i quajmeé
té tilla, ishin krejt t€ vecanta. Ajo sillej me fémijét
si me véllezérit e motrat mé té€ vogla dhe ata nuk e
thérrisnin néné, por thjesht Xheje. Aty uné harroja
se isha i vogél, se nuk duhej té béja veprime qé
mund té€ mos u pélgenin té médhenjve. Fitoja
besim né vetvete, i cili mé 1€kundej sapo ngjitesha
njé kat mé sipér e trokisja né derén time.

Kujdesesha t'i shmangesha véshtrimit t€ nénés,
por kjo s'mé ecte. Me t'u hapur dera, heshtja e
apartamentit toné mé shtypte. Kthehesha né
fémijé, né njé genie té€ druajtur. Sipas nénés,
perspektiva e vetme gé mbetej para meje ishte té
béhesha karrocier. Uné nuk shihja asgjé té keqe né
kété mes, prandaj ajo trondite;.

Babai i ndigte skenat midis nesh me getésiné
e tij t€ zakonshme. Me sa dukej ai s’gjente ndonjé
arsye pér té mé qortuar, me pérjashtim té rasteve
kur shkoja né lumé. Nuk mund té mé pérkrahte
gjer né kété piké. Pér sa u pérket té tjerave, kisha
dhéné prova se dija té sillesha. Kjo ndodhte
sidomos né raste vizitash, sidomos kur te ne
vinin prindérit e Robert Kasimatit, njérit prej té
njohurve té€ mi mé té vjetér.

Njohjen me Robertin e mbaj mend miré, me
té lidhen disa ngjarje q€ s’'mund té harrohen.
Duhet té keté gené viti 1960, sepse sapo kisha
hyré né klasé té paré.

Prej disa ditésh rrija shtriré né krevat i sémuré,
me tmerrin e gjilpérave. Njé pasdite prindérit
mé mbéshtollén me batanije koké e kémbé e mé
nxorén jashté. I mbuluar, gati pér t€ m'u zéné
fryma, ndieja shtréngimin e duarve t& babait dhe
kércitjen e hapave té€ tij mbi trotuar. Kur mé né
fund mé zbuluan kokén, pashé se ndodheshim
pérpara njé vile dykatéshe. Pértej kangjellés sé
hekurt, né oborrin e vogél, kishte pisha té larta
gé e kalonin edhe catiné. Mbi portén e hyrjes ge
vendosur njé tabelé prej bronzi, té cilén nuk mund
ta lexoja, sepse ende nuk i kisha mésuar té gjitha
shkronjat... Mé voné, meqé do té vija shumé e
shumé heré né kété shtépi, mésova se aty shkruhe;j
“Dr. Alajdin Kasimati”.

Njé grua e gjaté, me floké té verdhé, si u
pérqafua me nénén time, na priu sipér né katin
e dyté. Gruaja na futi né njé dhomé e pér disa
caste u largua. Atéheré prindérit mé cliruan
plotésisht nga batanija.

Megjithése ndihesha i képutur, zhytur né
kolltukun e madh ku mé& vuné me porosiné gé té
rrija urté, nuk mund té€ mos mé térhiqnin sendet
e bukura té asaj dhome, sidomos pikturat né
korniza té trasha. Ndérsa prindérit bisedonin
me z€ té€ ulét, uné rrotulloja syté€ andej-kéndej,
gjersa ata mé mbeten né njé fotografi, ku
kishte dalé njé vajzé pak mé e madhe se uné. E

mora me mend se duhej té ishte vajza e gruas
gé na shoqgéroi. Kishte po ata floké té verdhé
e té& dendur, po até shprehje té fytyrés. Pata
pérshtypjen se ajo do té kércente nga fotografia
e do té vinte té luante me mua, aq e dashur
dukej. Até cast né dhomé u fut gruaja me njé
tabaka me pije, kurse pas saj vinte njé djalé
krejt i ndryshém nga vajza e fotografisé. Ai ishte
i shéndetshém, zeshkan dhe né fillim géndroi
ménjaneé.

- Robert, - i tha gruaja tek u jepte gotat me
pije prindérve, - takohu me miqté. Me kété djalin
jeni moshatareé.

Roberti ngriti kokén, mé pa me dyshim,
pastaj, si ta kishte fyer, u pérgjig;j.

- Cne ai moshatar me mua. Uné jam mé i
gjaté, kurse ai s’rri dot as né kémbé.

Gruaja e véshtroi me qortim. Si pér tu
shfajésuar para prindérve té mi, e zuri pér dore
dhe i tha:

- Po ai éshté sémuré, prandaj ka ardhur, ta
vizitojé babai.

Djali u bind dhe u ul né kolltukun prané meje.
Ndérsa gruaja po u thoshte prindérve té mi se
doktori do té mbérrinte nga casti né cast, ai mé
pyeti pér emrin, mé pyeti nése mbaja koleksione
pullash e nése mé pélgenin kanarinat. Me qé
ndihesha ende i fyer nga mospérfillja e tij, té
gjitha pyetjeve iu pérgjigja me jo. por, kur vura
re se ai po pérpiqej té tregohej i pérzemeért,
ndérrova mendje. I tregova se nuk dija ¢’ishin
kanarinat, por kohét e fundit ¢do pasdite dilja

pér té kullotur gengjin e njé shoku dhe luaja
futboll. Kéto nuk e habitén fort Robertin,
prandaj biseda s’na eci, sidomos kur papritur
e pyeta pér até vajzén né fotografi. Berti pa me
friké nga e éma, pastaj, me z€ té ulét qé té mos
na dégjonin té tjerét, tha se ajo ishte motra e
tij e madhe. Uné u trondita kur mésova se ajo
kishte vdekur vite mé paré nga njé sémundje e
réndé. Mé tutje nuk kémbyem ndonjé fjalé.

Kur vinin ata te ne, isha i detyruar té rrija né
shtépi. Néna na vishte me rrobat mé té mira.
Me t€ réné zilja, si shihej pérheré té fundit né
pasqyré, ajo vraponte te dera. E para futej gruaja
e doktorit. Njé copé heré ato pérqafoheshin, aq sa
doktori e humbte durimin dhe ankohej: “Aman
edhe ju, sikur keni njé vit pa u paré.”

Ai mbante syze me skelet té hollé floriri, qé
i jepnin fytyrés sé tij t€ bardhé njé pamje tepér
serioze. Ndryshe nga e shoqja, fliste rrallé, por
kur ulej prané babait ata zhyteshin né ca biseda
prej té cilave mund t’i shképuste vetém néna.
Ishte koha kur Gjergji duhej té tregonte para
té gjithéve aftésité e tij pér violiné. Roberti ia
gepte syté Gjergjit i cili, pa u druajtur, dilte né
mes té dhomés e niste té€ luante koncertet e tij
té famshme. Néna e shoqgéronte né piano. Pas
duartrokitjeve qé fitonte Gjergji, vinte radha e
Robertit. Té papriturat e tij ishin vjershat né
fréngjisht. T€ them té drejtén, ia kisha zili. Ai
recitonte bukur. Po té€ mos llogarisim Gjergjin,
uné isha i vetmi qé€ s’merrja vesh asgjé nga ato
gé thoshte. Pozita ime bé&hej mé e véshtiré né

fund, kur mé duhej té tregoja edhe uné ndonjé
aftési.

Po me cfaré mund té mburresha? Do té ishte
marrézi t'u tregoja se gjaté bredhjeve me Tanin
zinim bretkosa dhe u hapnim barkun pér té paré
se ¢”ishin brenda. Néna do té tmerrohej, si¢c do té
inatosej, po t'u zbuloja se tashmé ne kishim njé
gen tonin, té cilin e ushgenim fshehurazi né€ njé
kolibe dhe e merrnim me vete kudo qé shkonim.
Jo, kéto s'mund té thuheshin. Prandaj rrija si
mbi gjemba. Nuk mund té duroja pastaj kur, si
iknin miqté, néna gjente rastin t€ mé bénte té
garté se nuk i vija as te thoi i kémbés Robertit.

U shképuta nga dritarja dhe u zhyta né
kolltuk. Pérmes qgetésisé sé thellé té natés, né
trurin tim té€ ndezur suleshin 1lloj-lloj kujtimesh.
Meé pélgente a 1€shoja veten, té kridhesha né njé
si pérgjumje.

Pér njé cast dera sikur kérciti. Ajo u hap
ngadalé. Né prag géndroi njé djalé me veshét
pak té médhenj, me fytyré té druajtur, té skuqur
nga turpi. Nén sqgetull mbante njé pako me
libra. Ai mé buzéqeshi, pastaj papritur u zhduk.
Uné u shkunda. Duhej té kisha dremitur. Por
vizioni i djalit me librat nén sqetull mé mbeti i
pashlyer. Mé erdhi pér té€ geshur. Ai veshllapush
i druajtur, me flokét e shpupurishur isha uné.
Po ata libra?

KAPITULLI I

ﬁgbai véshtroi edhe njé heré orén.

- Sandra, té lutem edhe sa do té duhet té
presim? Po vete shtaté e gjysmé, kurse ne s’jemi
nisur.

- Erdha, - u pérgjigj néna nga dhoma, - njé
minuté.

Pérmes derés gé e kishte 1éné té hapur, né
téré apartamentin derdhej njé eré parfumi. Uné
po rrija né kémbé né korridor. Me njé pako
librash nén sqetull shihja nénén, e cila e kishte
tepér té véshtiré t& ndahej nga pasqyra.

Kohét e fundit, gjaté dy viteve té para té
gjimnazit, kisha hedhur shtat né meényré té
jashtézakonshme. Hollak, me faget dhe buzén e
sipérme té mbuluara nga njé push izeshkét, dhe
rrobat gé kurré s’mé rrinin miré€, dukesha si njé
anije sé cilés era ia hallakat velat andej-kénde;j.
Mé sakté, si njé kalé i képutur, krahasim qé mé
adresohej shpesh dhe mé bénte té vuaja.

Kisha véné re se nénés i pélgente té€ mé merrte
me vete, ta shogéroja. Kurse uné né kéto raste béja

cmos ti shmangesha, shpikja njé mijé arsye pér
t’l treguar se e kisha té pamundur té dilja. Ajo do
té hidhérohej po t€ mésonte se sa té bezdisshme
ishin pér mua shétitjet me t€, sidomos qysh prej
dités kur njé mikeshé e saj na takoi té dy né rrugé
dhe vérejti se néna vazhdonte t€ mbahej aq miré e
dukej aq e re, sa kurrkush nuk mund té€ besonte
gé uné isha i biri. Megé e gjeja me vend kété
vérejtje dhe néna as e merrte mundimin ta fshihte
kénaqésiné kur i drejtoheshin komplimente té tilla,
pérpigesha ti shmangesha.

- Hé, - tha ajo duke dalé né korridor, ku ne té
gjithé po e pritnim, - a u bété gati? Ti, Gjergji, i
ke marré partiturat?

Im vélla tundi kokén. Ishte i pafuqishém té
kundérshtonte. E dija, s’kishte aspak déshiré
té luante, té dilte pérpara té€ tjeréve késhtu, si
majmun. Mirépo a mund t’ia prishte nénés? Até
e kishin mbuluar djersét qysh tani dhe néna,
sidoqofté, nga shprehja e fytyrés sé tij, kété
radhé e kuptoi se dicka nuk shkonte.

- Po ti - tha ajo - ¢’ke g€ je ngrysur? Dhe pikérisht
sonte gé Roberti mbush gjashtémbédhjeté vjec.

Babai priu népér shkallé. Para apartamentit
té Tanit, njé kat mé poshté, dégjova zéra qé vinin
nga brenda. Edhe kété veré, i ati i kishte gjetur
njé puné sezonale né fermé. Artani dilte herét
dhe kthehej pasditeve voné, shpesh aq i lodhur,
sa nuk kishte déshiré as té shétisnim. Né raste
té tjera zhdukej pasditeve pa mé lajméruar, si
té ma bénte me géllim, si té donte té fshihej prej
meje.

Uné nxitova hapat me njé shqgetésim té
turbullt. U pérpoga té kujtoja bisedat tona,
géndrimet e mia, ndonjé veprim apo shaka té
tepruar, por nuk gjeja asgjé té vecanté. Dhe, né
qofté se Tani do té kishte dicka kundér meje,
pérse mbante até géndrim té cuditshém né vend
gé té vinte e té€ m’i thoshte té€ gjitha?

- Mos ec késhtu i kérrusur, - mé shképuti
néna nga kéto mendime, - do té béhesh kurrizo.

- Vértet, - shtoi babai, - me kété shtat té larté,
do té dilje njé basketbollist i miré. Pérse nuk
merresh me sport?

U ngérdhesha. Edhe vajtja te Roberti nuk
mé pélgente. Qysh tani e merrja me mend
protokollin tradicional té kétyre takimeve. Nénat
tona do té pérqafoheshin me mall, doktori do té
ankohej népér dhémbé, pastaj, pas bisedave té
zakonshme, do té shtrohej darka, gjaté sé cilés
duhej té tregoja shumé kujdes, né té€ ngréné.
Si té mbaronte darka, babai me doktorin do
té uleshin prané njéri-tjetrit pér t'u zhytur né
diskutimet e tyre, kurse né€na e Robertit do té
ndérhynte energjikisht pér té lajméruar fillimin
e shfagjes. Atéheré Gjergjit té€ mjeré do t’i duhej
té shkélgente me koncertet e tij, ndérsa Roberti
do té ngadhénjente tashmé me dicka qé e
tejkalonte repertorin e vjetér té poetéve francezé.
Ai i ge turrur anglishtes dhe e magjepste nénén
time me poezité e Shelit. Né fund, objekt bisede
do té béheshin ritmet e jashtézakonshme té
zgjatjes sé trupit tim. Doktori do té getésonte
nénén duke i théné se mjekésia njihte plot raste

té tilla zhvillimi galopant, kur disproporcioni
midis gjymtyréve éshté dicka kalimtare, e
pérkohshme, dhe merr fund me arritjen e kufirit
maksimal té rritjes.

- Po pér dhomén e plazhit ¢’bére? - u kujtua
néna papritur.

- Pesémbédhjetéditéshin e dyté té gushtit, -
tha babai.

Ky lajm nuk mé béri pérshtypje. Né plazh
trupi im hollak, disproporcional si¢ shprehe;j
doktori, dilte né pah me téré imtésité e tij dhe
nuk mé pélgente té€ dégjoja pas krahéve nofkén
“kalé gérdalle”, sidomos véshtrimet e pjerréta té
vajzave. Jo, do té gjeja patjetér njé arsye té forté
pér t€ mos shkuar me ta né plazh kété vit dhe
verén do ta kaloja te gjyshja.

Shtépia e Bertit, e kredhur né errésiré€, fshihej
pas pishave. Néna shtypi sustén e ziles. Babai
rregulloi kravatén, mé goditi me njé grusht né
shpiné e ndérkaq, nga brenda, u ndien zhurmé
hapash.

- Miré se erdhét, - thirri gruaja e doktorit, qé
menjéheré u hodh né krahét e nénés. - Po ¢’u
vonuat kaq tepér?

Doktori vinte pas saj, i bardhé, me refleksin
e syzeve té florinjta dhe até buzégeshje té
pérmbajtur, qé i jepte njé pamje vecanérisht té
geté. Mé tutje, n€ fund té shkalléve gé té€ ngjitnin
lart, Roberti, si u pérshéndet me prindérit e mi,
mé shtréngoi dorén dhe mé péshpériti:

- Sonte do ta kalojmé bukur, ke pér té paré.

Pérmes haresé sé zérave u gjendém sipér. Né
dhomén e pritjes vura re se até mbrémje ne nuk
ishim té ftuarit e vetém. Babai, i shogéruar nga
buzégeshja e doktorit, né fillim vajti né kolltukun
e qoshes dhe i zgjati dorén njé burri me profil té
ashpér. Ishte burri i tezes sé Robertit. Pa xhaketé,
me njé kémishé qé vinte né dukje shpatullat e tij
prej vigani, ai ndryshonte krejt nga doktori, ngjante
si mundés a ngrités peshash, ndérsa mustaqget e tij
té thinjura, mé kujtonin s’di se cilin aktor filmi.

- Ja edhe zonja ime e nderuar, - tha ai me
zérin e pakté, qé s’'mund té besoje se dilte nga
ai trup i fugishém. Atéheré babai u pérshéndet
me gruan gé€ po rrinte né kémbé aty prané, si
statujé e lashté: Ajo ishte po aq e gjaté, e hollé,
me floké té€ mbledhur prapa.

I sigurt se nuk mund t’i shmangesha takimit,
uné shkova pas nénés me njé buzégeshje té
ngriré mirésjelljeje, g€ nuk m’u shqit edhe kur
mé né fund shpétova nga bezdia dhe u ula
né karrige. Até cast né dhomé u fut Roberti.
Bashké me té njé djalé e njé vajz€. Im mé, me
njé klithmé habie, e térhoqi vajzén prané vetes
dhe e puthi né té dyja faqget.

- Moj Ina, ti genke béré goxha. Po né ¢’klasé
vajte, moj xhan?

- Sivjet futet né té parén gjimnaz, - u pérgjigj
né vend té€ saj vigani, shkélgimi i syve té té cilit,
tek véshtronte té bijén, tregonte se ai kishte njé
adhurim té vecanté pér té.

Ina vazhdonte té rrinte né kémbé me njé
pérskugje té lehté té fageve. Mé kishte gélluar ta

gjeja ndonjéheré te Roberti dhe gjithmoné mé qge
dukur njé picirruke nazige. Qafa e hollé, trupi
i brishté, hunda e vockél gé rrethohej me pikla
té kugérremta mbi molléza, ishin t& njohura pér
mua. [ panjohur ishte ai géndrim qé shkérbente
graté e rritura. Edhe flokét tashmé i mbante té
lidhur prapa, njélloj si e éma.

Véllai i saj Yli, pérkundrazi, e kapérceu
ceremoniné né ményrén mé sportive, pa u béré
merak pér véshtrimet qortuese té sé émés. Sapo
kishte mbaruar vitin e paré né Fakultetin e
Mjekésisé.

- Nuk do té& rrimé, gjaté me pleqté, - mé
péshpériti né vesh. - Do té zbresim poshté.

Uné ngrita supet si té doja t’i thosha se pér
mua ishte njélloj.

Roberti e vértiti g€ ne té rrinim me té€ médhenjté
vetém sa t€ ngriheshin dollité e rastit pér dité€lindjen.
Kur u cuam nga tryeza, Ina na véshtroi e inatosur
gé ia kishim punuar pas krahéve.

Zbritém né dhomén e Robertit, e vetmja
né katin e poshtém. Gjithcka ishte béré gati,
abazhuri me drité té€ buté, magnetofoni, tryeza
e punés e Robertit e kthyer né tryezé€ ngrénieje,
mbi té cilén gené vendosur dy shishe me veré,
pjata, njé torté, njé shporté me fruta mbi
komodinén prané krevatit.

- Shyqyr qé shpétuam, - tha Ylli, i cili vajti e
ngriti z€rin e magnetofonit. Pastaj i vuri kygin
derés dhe ndezi njé cigare. Até cast dikush trokiti.

- Kush éshté? - pyeti Berti tek pérpiqej té
shpérndante tymin.

- Jam uné, - u dégjua njé z& vajze, - Pérse e
keni kycur derén?

Ylli psherétiu i lehtésuar. Iu afrua derés dhe
me z€& té ulét por kércénues, i tha:

- E di ¢c’ke ti? Zhduku qé aty, po ge se s’do té
hash ndonjé té miré.

- Nuk iki, - u pérgjigj vajza me kryenecési. -
Po s’e hape, vete i them babait qé po pini duhan.
E di veté pastaj.

- Moj, po do iké&sh ti? - turfulloi Ylli. - mace
e dreqit.

- Nuk iki, - kémbénguli Ina me njé ton aq
kategorik, sa s’linte shteg pér asnjé dyshim se
ajo s’do té tundej qé€ aty edhe sikur ta shtronin
né dru.

Roberti, qé€ gjer até cast kishte ndenjur né
médyshje, pa fjalé vajti drejt derés, rrotulloi
celésin dhe e hapi. Ina, e skuqur, me pamje
ngadhénjyese, hyri brenda.

- C’dreqin na e solle, - protestoi Ylli duke
ngritur grushtin.

- Lére, - tha Berti, - Ina tani éshté e madhe.
Ama, - ai vuri gishtin te buzét, - atje lart asgjé,
u morém vesh?

Ina tundi kokén.

- Hajt pra, do té pish veré? Do té pish duhan?
- € kércénoi Ylli. - Pér kéto erdhe kétu?

- Ajo éshté puné pér mua, - ia ktheu Ina dhe
u ul prané meje.

Roberti me Yllin u larguan nga tryeza. Né
fund té dhomeés, gé ndricohej zbehté nga drita
e kugérremté e abazhurit, ata tymosnin cigaret.

- Do pak torté? - i thashé Inés. Fjalét mé dolén té
shpélara. Megjithaté ajo mé véshtroi me mirénjohje.
Kjo mé béri t'i shtoja dozat e mirésjelljes. Vajta te
shporta mbi komodiné, mora njé kokérr mollé¢ dhe
u ula pérséri prané saj.

- Provoi, jané té mira.

Ajo geshi.

- Po ti, nuk e pi duhanin? - mé pyeti.

- Jo, - i thashé. - S’e kam provuar ndonjéheré.

- Pérse nuk i flet edhe Bertit? Po ta marré
vesh tezja, kushedi se sa do té hidhérohet.

Ményrasesiflistekishtedickaté panatyrshme.

- I sheh? - shtoi me zé té ulét duke u kujdesur
qé i véllai me kushéririn té€ mos dyshonin se po
flitej pér ta. - Kujton se po thoné kushedi se
cfaré? Se po thoné gjéra té mira? Hic fare! Uné
e di pér cfaré bisedojné, e di miré, prandaj edhe
s’'mé duan, gjithmoné mé largojné, sikur té€ isha
ndonjé kalama.

S’éshté e drejté - vérejta uné, - Tani ti mund
té quhesh gjimnaziste.

Ina m’i nguli syté, si t€ donte té€ kuptonte
nése po tallesha apo e kisha me gjithé mend.
Kjo zgjati aq sa t&€ mé béhej e qarté se para meje
kisha njé vajzé kokéforté, sé cilés nuk i pélgente
ta merrnin népér kémbé. Ajo nuk ishte aspak e
brishté, si¢ mé& qe dukur né ato raste qé e kisha
paré te Roberti. Dhe ndjeva se varej nga ky cast
né do té béheshim miq apo armigq.

Papritur, nuk di cili nga ne lévizte. Ajo u
mbéshtet pas meje. Sikur dhoma té mos qé
zhytur né dritén e zbehté té abazhurit, me siguri

té gjithé do té vinin re pérflakjen e fageve té mia.
Mé erdhi miré qé Ylli dhe Roberti, té zhytur né
péshpéshet e tyre, nuk e kishin mendjen te ne.
por mé erdhi edhe shumé turp.

Ina u zgjat dhe hodhi l€kurén e mollés mbi
njé pjaté. Ia nguli dhémbét e, duke geshur pa
té keq, mé tha se ishte shumé e shijshme. Njé
kalama, mendova me vete, njé llasticé. Ylli dhe
Roberti pa dyshim me té drejté nuk e qasnin né
shogériné e tyre! Mirépo né fund, kur mé tregoi
se pesémbédhjetéditéshin e dyté té€ gushtit do
té shkonte né plazh, duke harruar vendimin
qé kisha marré, i thashé se edhe uné do té
ndodhesha né plazh pikérisht né até periudhé.
Pastaj, i penduar pér kété marrézi, u mérzita a
tepér, sa nuk e hapa mé gojén.

Té nesérmen gdhiu njé dité e vrenjtur. U
ngrita i mbytur né€ djersé, mé tepér i alarmuar
nga zilja e telefonit.

- Alo? Familja Gina? - dégjova njé zé té€ hollé
vajze.

E kuptova kush ishte. Pér pak i mbylla
telefonin, por ajo, pa pritur t’i pérgjigjem, cicériu
shpejt e shpejt:

- Jam Ina. Té lutem, dua té flas pak me teto
Sandrén.

- Teto Sandra né kété oré nuk ndodhet kurré
né shtépi, - thashé uné.

- Sa keq, - ia béri ajo. - Mbrémé mé premtoi se do
té mé gjente njé libér, romanin e Stendalit “E kugja
dhe e zeza”. Nuk mund té mé& ndihmosh pak?

E mora me mend, historia me teto Sandrén
duhej té ishte génjeshtér. Ina kérkonte té bénte
lloge, por uné nuk ua kisha ngené profkave té
saj pa hapur ende miré syté.

- Jo, - i shfryva, - nuk té ndihmoj dot. Teto
Sandra do té kthehet pérséri pasdite dhe ti
mund té llafosesh me té sa té duash.

Telefoni né anén tjetér u mbyll me vrull. “C’'mé
can kokén edhe ti, pipiruge” - thashé me vete.
Hodha véshtrimin mbi tryezé, ku ndodhej njé
monedhé dhjetélekéshe. Atéheré meé lindi njé
ide. Futa monedhén né xhep, zbrita shkallét dhe
trokita né apartamentin e Tanit.

- Ka dy oré qé éshté nisur, - tha Xheja né
prag té derés, e madhe sa njé mauné. - Ai nuk
kthehet cdo dité né shtépi. Shpesh fle atje, sec
ka zéné ca shoké. Edhe kur kthehet, ata vijné
dhe e marrin pa futur kémbét.

Xheja fshiu duart e fryra né pérparése. Vitet
e fundit ajo ge rénduar shumé. Njé heré, iu
mbush mendja dhe i kérkoi babait ilace pér
dobésim. Kur ky i shpjegoi se ilacet mé té mira
ishin pehrizi dhe ushtrimet gjimnastikore, Xheja
tha se mé miré pélciste se sa t'u nénshtrohej
torturave té tilla.

- E di gé éshté nisur, - e sqarova uné, - erdha
té té pyes nése mund té mé tregosh si ta gjej.

- Cilin?! - u habit Xheja. - Tanin? E ¢’té duhet
ty té vesh atje? Té jeté pér mua, uné s’e lejoj
té punojé asnjé dité. Thoté se do té€ gepé€ njé
kostum. Po ¢’dreqin i duhet kostumi atij? Sikur
do ta b&jmé dhéndér.

Njé oré mé voné, midis turmeés sé€ udhétaréve,
nén njé qiell té ngrysur, zbritja né gendrén e
fermés, disa kilometra né juglindje té Tiranés.
Mé kot u sorollata népér ndértesa rreth e rrotull
ku pyeta pér Tanin. Asnjeri s’e njihte.

Né fund té luginés, pértej arave me gruré,
shqova grupe njerézish. | mbusha mendjen vetes
se Tani duhej té ndodhej pikérisht atje. Zbrita
fagen e kodrés népér njé shteg kémbésorésh
qé ndiqte skajin e arave, futej né pyll e dilte
matané, ku dukeshin njerézit. Pa béré as
gjysmén e rrugés, né majén e malit shkreptiu.
Njé gjémim i forté shpértheu népér luginé. Pa u
fashitur zhurma, njé shpérthim i dyté cau reté,
u pérplas me egérsi né fagen e malit dhe nisi njé
shi i rrémbyer.

Ia dhashé vrapit. Brenda disa sekondash u
béra pér t'u shtrydhur. Nuk ia vlente as té nxitoja.
Ngrita fytyrén drejt qiellit e né veshé zuri té€ mé
kumbonte njé melodi e largét, e harruar prej
kohésh. Sa mé i dendur béhej shiu, aq mé qarté
ngjallej brenda meje kujtimi i koncertit té paré,
néna me fustanin e bardhé dhe tingujt e pianos qé
fluturonin nga majat e gishtave té saj. I pérfshiré
nga kéto pérfytyrime, ecja drejt, me kokén lart,
midis rrebeshit, dhe ndjeva né vetvete dicka pre;j
heroi. M'u bé se diku, tutje né malin qé nxinte,
dikush po mbytej, po pérpélitej né vorbullén e
ujérave dhe uné duhej ta shpétoja. Pak nga pak
trupi pérpélités mori trajtén e Inés veshur me
fustan té bardhé. Né agoni, ajo léshonte klithma
té déshpéruara pér ndihmé.

- Na, more djalé, kthehu kénde;.

Ky zé€ mé solli né vete. Tingujt e pianos, Ina
me fustanin e bardhé, vorbullat e térbuara u
zhdukén. Po kaloja né skaj té pyllit, prané njé
tende té madhe, té hapur né té katér anét,
mbushur me vajza, té cilat né mes kishin ndezur
njé zjarr e po thaheshin. U afrova, me rrobat qé
mé gené ngjitur pas trupit.

- Qenke béré pleh fare, - tha i vetmi burré qé
ndodhej aty. - Vajza, hapini pak vend.

Né rrethana té tjera s’do té kisha pranuar.
Por vajzat ndérkaq ishin hapur, dhe, i skuqur
né fytyré, ndenja gali¢c midis tyre.

- Hige kémishén, - mé tha njéra, - té éshté
béré qull.

- Jo, - hungérova uné, - s’&shté nevoja.
Thahet mé miré né trup.

Ajo qé meé foli zgjidhi me vrull njé shall aksioni.
Ca floké té verdhé iu varén né supe. Té€ tjerat
mé hidhnin véshtrime zhbiruese dhe geshnin.
Kujtova se po talleshin me mua. Flokéverdha
zgjati shallin midis flokéve dhe mé pyeti:

- Punétor je apo vete né shkollé?

- Jo, - iu pérgjigja, - vete né shkollé.

- Dukesh, - tha ajo, - e ke 1€ékurén shumé té
lémuar e shumeé té bardhé.

Uné s’e desha veten, por s’kisha ¢’bé&ja. Mé
hipi t’i thosha se ajo, pérkundrazi, megjithése e
rrahur nga dielli, ishte njé vajzé e bukur, vecse,
po té vinte shallin, shémtohej. Mirépo prania e
burrit gé rrinte aty né kémbé mé béri té heshtja.
Vajza, pér t€ mé treguar se ma lexoi mendimin,

tundi flokét e dendur, ngjeshi bluzén e holl€ pas
pantallonave, i dha trupit drejt me njé 1€vizje té
qéllimté dhe nxori né pah gjoksin.

- Né cklasé je? - mé pyeti, me syté qé i
shkélgenin nga njé drité hileqare.

- Sivjet futem né té tretén gjimnaz, - i thashé
i shpérgendruar.

- Me njé fjalé i ke buzét me qumésht, - pérfundoi
ajo duke lidhur pérséri shallin rreth flokéve.

Kété radhé gazi i vajzave qe i papérmbajtur.
Burri u kthye nga ne. geshi dhe ai. I hidhéruar
u ngrita dhe vajta prané burrit.

Shiu zuri té rrallohej. Njé shushurimé e buté
vinte nga pylli. Burri dicka sodiste pértej, atje
ku nisnin arat me gruré. Ai férkoi mjekrén e
parruar dhe, si té fliste me veten e tij, mérmériti:
“Béri déme, béri déme...”

Uné tunda kokén, po né té vérteté shqetésimi
i tij ishte i mjegullt pér mua. Zéri i Inés mé erdhi
pérmes mjegullés dhe uné e pérfytyrova ashtu
si pak mé paré, té veshur me fustan té bardhé,
midis vorbullés sé ujérave.

- Ngrihuni, vajza, - tha burri, - shiu pushoi.

Pa fjalé¢ ato dolén nga tenda. Burri mé
pérshéndeti. Vajzat u shpérndané pa e paré té
nevojshme té pérshéndeteshin me mua. Vetém
ajo qé mé kishte ngaré ktheu kokén. Dicka midis
seriozitetit dhe buzéqgeshjes endej né syté e saj.
“Mé more inat?” - sikur mé thoshin ata. “Jo, -
desha t’i thosha. - Ti ke té drejté...” Padashur i
kisha buzégeshur. Ajo u largua me vrap pér té
mbérritur shoqget.

Mbeta i vetém né tendén e zbrazur me ndjesiné
shpérgendruese té syve té€ saj. Njé drité e kthjellét
po derdhej mbi fushé. Gjelbérimi i kodrave, bari i
lagur, féshférima e gjetheve né pyll, gruriizverdhur
i arave, té gjitha kéto mé sillnin prané€ até vajzé té
panjohur. Mbylla syté, u pérpoqga té€ pérfytyroja
Inén né kété dekor, por ajo nuk shkonte.

- Akoma kétu ti? Shiu ka njé oré qé ka
pushuar, - mé pérmendi njé zé&.

Ishte ajo, vajza me floké té€ verdhé. Nja dhjeté
hapa mé tutje, mbi buzén e njé kanali, me
pantallonat e pérveshura dhe bluzén e ngushté,
kishte dalé aty si té€ mbinte nga dheu.

- Ja cdomethéné telepati, - thashé uné me
njé ton té shpenguar, dukej harruar se ne as qé
njiheshim, - tani po mendoja pikérisht pér ju.

- Shiko, - tha vajza, - genke dhe i gojés. Po
¢’do kéndej ti? Pérse sorollatesh?

Kjo pyetje mé zuri né befasi. S’pata ¢’t’i thosha
pérvecse té vértetén. Pas kétij hetimi té€ shpejté,
me sa dukej ajo u bind qé nuk e génjeja.

- Po miré, - tha, - ke vendosur té ngrysesh
kétu, apo do té ngjitesh sipér?

- Do té ngjitem, - nxitova té pohoja dhe mora
shtegun e kanalit.

- Jo andej, - thirri vajza, - andej bie gjaté. I
biem shkurt, nga pylli.

Vajza ecte pérpara. Ndihej vetém kércitja e
shkarpave té thara nén kémbét tona dhe njé
féshférimé gjethesh. Ajo nxitonte aq sa t€ mos e
mbérrija. Por uné as qé doja ta mbérrija.

- Si té quajné? - mé pyeti dhe géndroi pak mé
tej, prané njé rrapi.

- Zamir, - thashé uné.

- Kurse mua mé quajné Vera, té pélgen?

- Po, - i thashé, - mé pélgen.

- Ti genke djalé i miré€, kurse uné u solla keq
me ty.

Ajo u pérflak. Tani ishte krejt e ndryshme
nga vajza qé pak mé paré mé kishte marré né
pyetje me zérin tallés e dyshimtar.

- Mos u béj merak, - i thashé, - s'mé ka
mbetur hatri. Né fund té€ fundit, ti ke té drejté,
uné nuk fyhem nga ato qé mé the.

- Kurse uné s’di pérse béhem kaq e kege. Kur
po binte shiu dhe ti erdhe te ne, sapo té pashé,
u binda se me ty mund té tallesha sa té doja. Me
djem té tjeré nuk do té guxoja té béja shaka té
tilla, do t’i hapja vetes shumé puné.

- Si do t’i hapje vetes shumé puné?!

- Qenke tip i tha ajo, s’kuptoje gjé.

- Po - ia ktheva - i kam buzét me qumésht.

Ajo ngriti syté dhe mé pa me njé ményré
té cuditshme. Uné mbeta si i hipnotizuar. Pa
vetédije béra dy-tre hapa dhe u mbéshteta né
trungun e rrapit. Ajo erdhi prané meje, u ngrit
né majé té gishtérinjve dhe mé péshpériti né
vesh:

- Mbylli syté!

Uné béra si mé tha. Atéheré dicka e buté,
tepér e buté dhe e ngrohté rréshqiti me buzét e
mia. Nuk e di sa zgjati e téré kjo, por, kur i hapa
syté, ajo po rrinte pak mé tutje.

- Tani, besoj, s'mund té€ thuhet mé se i ke
buzét me qumeésht. Askush s’'mund ta thoté.

Uné kisha mbetur i trullosur pas trungut té
rrapit.

- Oh, - tha ajo e alarmuar kur e ndjeu
turbullimin tim. - Mos kujto se jam ndonjé vajzé
e keqge. Edhe pér mua... kjo éshté hera e paré,
ta dish... Ky éshté dénimi mé i madh qgé i kam
dhéné vetes, qé€ t€é mos tallem mé me njerézit, té
mos jem mé e keqe. Uné erdha vetém pér ty, qé
té mé falésh.

- Tije nj€ vajz€ shumeé e miré€, - mezi belbézova
i tronditur.

Ajo ia krisi vrapit dhe u zhduk. Njé gulc m™u
mblodh né gryké. Ajo vajzé e panjohur ishte
béré njeriu im mé i afért. I detyrohesha aq tepér,
me dashje ose pa dashje, ndoshta nga njé trill
i koté. Tani uné ruaja njé sekret té€ saj dhe ajo
njé timin, sekret vetém pér ne té dy, qé€ s’do té
merrej vesh kurré nga kurrkush.

I mbushur me turpin e njé faji, zura té rendja
népér fushé, me déshirén e madhe qé té€ mbérrija
né shtépi, té mbyllesha né dhomé. Kisha nevojé
pér getési, pér gjumeé.

- Me Mirin merru ti, Vasil, - tha néna. - Ka
pesé dité s’del nga shtépia, tani s’do té vijé as
te gjyshja. C’é¢shté késhtu me té€? S’guxon t’i
thuash njé fjalé.

Babali, i cili né pérgjithési nuk merakosej pér
vogélsira té tilla, kété radhé s’'mundi ta fshihte
njé lloj pakénaqgésie.

- Vértet, - mé pyeti, - vértet s’do té vish?

Uné heshta. Ai ishte njeri i preré, me té nuk
ia lejoja vetes té képutja marrézira. I zéné keq,
me dicka prej idioti pérbrenda, vetém ngrita
kokén, si t'i lutesha té mé linin rehat.

- Miré, - tha mé né fund, - si té duash. Por...
- ai férkoi témthat e thinjur mé pérfshiu me
njé véshtrim pyetés dhe shtoi: - Cdo gjé ka njé
arsye, apo jo!

Ata vuné Gjergjin pérpara dhe dolén. Mé
shumé i prekur se i lehtésuar, géndrova njé copé
heré i ngriré duke dégjuar zhurmén e hapave
té tyre népér shkallé. “Cdo gjé ka njé arsye, -
pérsérita me vete, - sigurisht!”

Njé dhimbje mé gérryente si me thonj. Askush
nuk do té mund té mé kuptonte. Pér nénén ende
isha fémijé, me babané as qé guxoja té flisja. Artani
mé mbante ca mérira té kota, kurse Berti... Roberti
do té tallej. Kush tjetér mbetej?

Njé njeri krejt i panjohur, njé vajzé me floké
té verdhé, me emrin Vera. Ajo kishte hyré né
jetén time papritur dhe ishte zhdukur po aq
papritur, saqé mé dukej se gjithcka ishte njé
trillim i fantazisé q€ mé ngacmonte vazhdimisht
e me z€ té buté mé péshpériste: “Mbylli syté.”

Dola. Ideja se Verén s’do ta shihja meé,
ishte e papranueshme. U sorollata rrugéve, né
bulevardin e madh, nén kolonat e mermerta
té Pallatit té Kulturés, né rrotullamen e
Barrikadave, kalova pérpara té gjitha kinemave,
hyra pasticeri mé pasticeri, por mé kot. Qyteti
ishte i mbushur me vajza flokéverdha, por

asnjéra prej tyre nuk ishte Vera. Ajo ndodhe;j
diku larg. Dhe mbase as qé¢ mendonte pér mua.

Pa kuptuar, i isha shmangur qendrés. Dita pa
mbarim e fundit té gershorit po ia linte vendin
mbrémjes. Anés trotuareve u ndezén llambat
gé mbéshtollén gjithcka me njé drité té zbehté.
Pértej, pas pishave té larta, muret e bardha té
shtépisé sé Robertit.

Pérse kisha ardhur?

U afrova ngadalé. Ndérsa kémbét mé conin
pérpara, déshiroja té mos gjeja njeri. Né dhomat
lart ishte errésiré. Vetém poshté, nga dritarja
e Robertit, pérmes perdes sé€ hollé, derdhej njé
ndricim i kugérremté.

I méshova ziles. Pérbrenda nuk ndihej asnjé
lévizje. Ca tinguj té mbytur vinin prej diku
thellé. Kérciti njé deré, dikush u afrua me hapa
té lehté dhe pyeti me zé té ulét:

- Kush éshté?

- Jam uné, - thashé. - Miri.

Né fillim tjetri nuk u pérgjigj. Pastaj kanati
i derés u térhoq dhe pérmes sé ndarés pashé
fytyrén e skuqur té Yllit.

- Hé, - mé pyeti ai, - kishe gjé?

- Desha pak Robertin, - i thashé.

Ylli, pa mé ftuar té futesha, humbi né
korridorin e errét. Pas pak doli Berti.

- Sonte nuk té prisja tha ti nuk mé ke
lajméruar.

Dukej, ardhja ime ishte e padéshirueshme.
Berti mbylli derén dhe ne géndruam né sheshin
e vogél mbi shkallét e jashtme.

- Ylli nesér niset pér Jonufér, kupton? -
vazhdoi ai. - Jemi mbledhur me ca shoké té tij.

- Jo, - i thashé, - kalova kot. Por, meqé genke
izéné...

Zbrita shkallét.

- Eja nesér, - thirri Berti, - téré ditén né shtépi
do té jem.

Uné tunda dorén. Kisha vajtur té ndaja me té
sekretin tim mé té madh. Kurse ai mé pérzuri.

I lénduar u sorollata rrugéve. Nga
shpérgendrimi humba nocionin e kohés. Kur u
ktheva né shtépi, té gjithé kishin réné té flinin,
pérvec babait. Ai la ménjané librin qé€ po lexonte,
hoqi syzet dhe, pa mé drejtuar asnjé pyetje, sic
isha pérgatitur, mé dha njé lajm qé pérmbysi
gjithcka ndértova né koké gjaté sorollatjeve té
mia.

- Pasnesér do té nisesh né€ Pogradec, te daja.
Do té kalosh atje téré muajin korrik.

M’u duk vendimi mé mizor. As g€ mund té
kundérshtoja. Po mé trajtonin si fémijé, si t'u
vinte mbaré, dhe uné isha i detyruar té€ bindesha.
Njé kalé i bardhé rendte me galop né hapésirat
e gjelbra té imagjinatés sime. Njé kalé€ i bardhé
qé largohej e largohej si mjegull pa formé. Kurré
s’do ta mbérrija.

KAPITULLI IV

Q(;émbédhjetéditéshin e dyté té gushtit,
doemos, vajta né plazh, me prindérit. Dhoma
joné ndodhej né njé pallat né gendér té zonés sé
Hekurudhés, pak e térhequr nga bregu i detit,
prej té cilit e ndanin njé varg vilash té vogla,
té ndértuara prej kohésh. Gjaté syrgjynosjes
sé Pogradecit, sidoqofté, isha nxiré mjaft pér té
mos pasur friké té rrija téré ditén shtriré mbi
réré, i pérgjumur.

Pér mua kishte kaluar njé shekull i mbushur
me trishtimin e Milosaos. Nuk kam lexuar
asnjéheré me até kureshtje pér té zbuluar
vetveten si gjaté atij muaji né shtépiné e dajés.
Méngjeseve endesha buzé ligenit midis llokocitjes
sé valéve. Nositét, kallamishtet qé pérkuleshin
nga puhiza, mé ftonin t€ zhytesha né ujérat e
rrudhura. Dhimbja ime tretej né hapésirén e
ligenit, né até masé t€ tejdukshme té thell€¢, ku
shihja té pasqyruar vetveten. Dhe mé pérfshinte
njé ndjenjé pendimi. Pendohesha pér ato caste
déshpérimi té koté, kur doja té largohesha nga té

gjithé. Vértet njé éndérr, njé éndérr! T€ gjithé mé
donin, ¢’kérkoja mé tepér?

- Roberti me Yllin mé pyetén pér ty, - tha
babai, - pérse nuk vete t’i takosh?

U ktheva né shpiné, me fytyré nga dielli. E dija
se ata ndodheshin né plazh, edhe Ina. Por s’kisha
déshiré t’i takoja. Né det futesha pak, aty pérball€,
prané vendit ku mbanim cadrén. Mbrémjeve
sodisja turmén e pafund né breg, bluné e errét
me pérshkénditjen e dritave té vaporéve dhe até
mrekulli té€ qeté, e cila futej e téra brenda meje,
nuk do ta shkémbeja me asgjé.

- Miré pra, - tha babai, kur pa se uné nuk iu
pérgjigja, - sé paku do té pranosh té bésh njé
shétitje me mua.

Ai u ngrit, shkundi rérén nga trupi dhe vuri
syzet e diellit. Uné léviza me plogéshti. S’do té
mérzitesha fare sikur babai té mé pérvishej e té
mé sqaronte se tekat e mia u kishin ardhur né
majé té hundés. Ecja prané tij i kérrusur dhe,
kur mé né fund kuptova se po shkonim drejt
pistés né€ det, mora frymé i lehtésuar.

- Edhe ti sigurisht njé birré, - tha ai.

Uné tunda kokén. Tutje, njé barké e
shpejté me motor cante ujérat. Shtjella e saj
e shkumézuar qe si gomé shpétimi. Sé paku
kisha njé objekt ku té pérqendrohesha. Mirépo
edhe barka u zhduk. Sapo léviza pak né karrige
me keqardhjen e humbjes sé saj, hasa kurthin
e véshtrimit té babait.

- Po, - tha ai, si té vazhdonte mé tej njé bisedé
té ndérpreré.

Desha té kthehesha prapa, pér té paré se
kujt iu drejtua ajo “po”, qé kérceu né tryezé dhe
u rrézua mbi valét gé thérrmoheshin né shtyllat
e betonta té pistés.

- Je i mérzitur? - pérfundoi ai.

Po té mos ndodheshim aty, mbase do té
bija né gjunjé, do t’i puthja duart, mjaft qé té
mos mé shihte ashtu. Por babai mé mbante
té mbérthyer. Mbérriti kamerieri me gotat
e birrés. Babai mori gotén e tij dhe e trokiti
me timen. Ai ktheu birrén dhe zuri té sodiste
detin.

Ishte thinjur babai. Ai dicka donte té mé
thoshte, por nuk fliste. Dhe isha i sigurt se
s’do ta hapte gojén. Aq sa mund ta hapte njé
fotografi, té cilén uné dhe Gjergji e mbanim né
dhomén toné si sendin mé té ¢cmuar. Palltoja e
gjaté ushtarake, kapa me yll, lejonin té shikoje
vetém portretin, njé fytyré té re, shémbéllim
i fytyrés sime. Kurse tani e kisha té térin
pérpara, pa pallton e réndé, pa kapén me yll,
mbuluar me thinja dhe até plagé té vjetér né
shpatullén e majté, si njé kafshim i viteve
pértej jetés sime.

- Shiko, - tha babai, duke treguar varkén
me motor, e cila ge kthyer dhe rréshqiste né
sipérfagen e lémuar té detit.

Uné u zgjata mbi parmak. Varka béri njé
hark té madh e ndjekur nga shkuma e valéve.
Babai mbaroi birrén, vuri gotén mbi tryezé dhe
mua mé mbetén syté mbi plagén e tij té vjetér,
si gojé e hapur. “Je i mérzitur?...”

- Ikim, - i thashé. S’'mund ta duroja mé até
gjendje prej qurrashi. Brenda meje ngrinte kryet
njé rebelim i egér kundér vetes.

- Shiko, shiko, - pérsériti babai pa lévizur
nga karrigia.

Uné kujtova se varka po bénte rrotullimin
e treté. U pérpoga té€ gjeja ndonjé shkak qé té
iknim, por, kur pashé se ai dikujt po ia bénte me
doré, ktheva kokén dhe u gozhdova né vend me
fjalét g€ mé ngecén né gryké. Drejt nesh po vinte
Ina. Pas Inés njé vajz€ me floké té verdhé, aq e
largét dhe ireale, si té€ vinte nga njé boté tjetér.

Ideja e paré qé mé pérshkoi trurin ishte té
kérceja parmakun e pistés e té hidhesha né det.
Sigurisht njé fanitje, njé éndérr me sy hapur.
Por Ina tashmé ge afruar. Me njé akullore né
doré, e skuqur nga dielli, ajo se¢ i thoshte
babait. Uné€ shihja vetém lévizjen e buzéve té
saj, i shurdhuar. Nuk guxoja té ngrija kokén,
vecse ndieja se diku aty prané, sipér supeve té
mia, ishte ajo.

- Mos je grindur gjé me Inén? - geshi babai. -
Sé paku jepi dorén.

U shkunda. Kurré nuk e kisha pérfytyruar
se do té takoheshim késhtu. Automatikisht u
pérshéndeta me Inén. Dhe po vrisja mendjen se
¢’duhej té béja. Atéheré Ina e zuri Verén nga
dora dhe ia paraqiti babait.

- Kjo éshté njé shoqgja ime, xhaxhi Vasil, e
quajné Vera.

- Po ju uluni pak, - tha babai, - do té merrni

gje?

- Ne sapo morém nga njé akullore, - u pérgjigj
Ina.

Pas njé ngurrimi té forté, mé né fund u kthevanga
Vera. Ajo rrinte aty, e heshtur. Pata pérshtypjen se
do té vinte drejt meje do té mé péshpériste né vesh.
Por Vera nuk lévizi. Vetém sajoi njé buzégeshje té
padallueshme, me njé shprehje habie, sikur mé
shihte pér heré té paré.

- Na pret Ylli pér cigaret, - tha ajo.

Pér Inén, ky qe njé argument i papérfillshém.
Ajo e detyroi Verén té ulej dhe, si zuri edhe veté
vend prané babait, mé tha:

- Po ti pérse nuk dukesh?

Uné ngrita supet. S'mé pélgeu g€ u ulén. Mbaja
vetém rroba banjoje, kurse ato ishin té veshura.
Kjo ge njé tjetér arsye qé té rrija si mbi gjemba, pa
asnjé mjet mbrojtjeje pér t€ mbuluar lakurigésiné
time. Ina po i thoshte babait se até dité prindérit
e saj ishin larguar me ngut nga plazhi e, me sa
dukej, s’do té ktheheshin mé. [ hutuar, uné notoja
népér fjalét e saj. Skuptoja asgjé, as shgetésimin
e Inés, as habiné e babait. Gjoksi po mé cahe;j.
Pak centimetra larg meje ishte Vera, e huaj, e
ftohté, mospérfillése.

Pasdite, si shmanga me njé mijé mundime
Gjergjin, i cili donte té mé gepej, dola né breg
té detit. Papritur gjithcka kishte ndryshuar, uji,
réra, njerézit, ajri qé thithja, e téré hapésira.

Me syté katér pérshkova bregun. Dielli i vakét
po varej mbi ujérat qé shkélgenin me reflekse
verbuese dhe rrezet e tij t€ mbéshtillnin me njé

butési prej kadifeje. Megjithaté po djersitja. Sa
do té lehta té ishin pantallonat prej doku dhe
bluza e hollé qé vesha, né njé dité gushti si kjo,
mjaftonin té t€ mbytnin né djersé.

Tek vézhgoja cadrat si kérpudha, i pérpiré nga
kujdesi pér té gjetur Verén, ca duar mé mbérthyen
prapa. S’pata kohé té béja as kundérshtimin mé
té vogél. Sa hap e mbyll syté, u gjenda i shtriré
mbi réré, kurse sipér meje, me trupa té lagur e
duke léshuar klithma, u shembén Berti me Yllin.
Ata mé zuné nga kémbét dhe mé térhoqgén zvarré
gjer né breg.

- Késhtu e meriton ti, Kalorés i Fytyrés sé
Vrerosur, - thirri Berti, ndérsa uné mé kot
pérpigesha tu shpétoja. - Ke pesé dité qé
s’dukesh gjékundi, kurse sot na vjen i veshur si
pér mbrémje vallézimi. Oburra, Ylli, ta hedhim
né det!

- Mos! - thirra uné kur, pérmes krahéve té
tyre, pak hapa mé tutje, pashé Verén me rroba
banjoje, qé sapo kishte dalé nga deti, dhe Inén.

I shpartalluar u ngrita né kémbé. Po dridhesha.
Mé miré t€ mé kishin hedhur, njéqind heré mé
miré. S€ paku do té gjeja njé shkak pér t'ularguar.
Tani isha i detyruar té zgérdhihesha nga zori,
thua se lodra mé kishte pélgyer aq tepér, vetém e
vetém se Vera po geshte. Dhe, dukej haptazi, ajo
do té ishte kénaqur vértet sikur lodra té qe cuar
gjer né fund.

Djemté ikén me vrap drejt cadrés. Edhe Vera.
Pérséri nuk mé dha té njohur. Flokét e verdhé,
té lagur, iu tundén mbi supe dhe uné pashé

se si u largua duke marré me vete shprehjen
enigmatike té syve té saj.

- Edhe uné s’do ta caja fort kokén, - mé tha
Berti kur vajta prané tyre te cadra. - Pas njé
muaji né Pogradec, plazhi duket i shpélaré.

Ata po bénin njé doré€ letra. Pas krahéve té
Yllit, pak e pérkulur, Vera, e pérpiré nga loja,
kohé mé kohé i rrémbente atij ndonjé letér dhe
e hidhte né toké.

- Po té varej nga uné, s’do té shkoja fare né
Pogradec, - guxova té flisja dhe ndjeva se gjaku
mé vérshoi né fytyré, - u mérzita shumé, sikur
kalova njé shekull.

Zéri m’u drodh. Téré shqisat e mia regjistronin
valét e Veré€s, por, me sa dukej, ajo as g€ mé dégjoi.
Vetém Ylli, pa i cuar syté nga letrat, ia képuti:

- Na mbushe mendjen!

Atéheré Vera papritur u ngrit né kémbé.
Rrémbeu me vrull letrat e Bertit, i laku ménjané
dhe u thirri atyre:

- Futemi né det, cohuni!

Berti béri njé lévizje kundérshtimi, por Ylli u
hodh pérpjeté. E térhoqi nga krahu dhe té tre
s€ bashku vrapuan drejt bregut. Ata e vazhduan
revanin e tyre edhe né ujé, me klithma e kércime.
Pastaj u zhytén, dolén pak mé tutje, zuné té
largoheshin ngadalé me not, gjersa u kthyen né
pikla té vogla, qé mezi shquheshin.

S’kisha perse té rrija mé aty. Té ikja, té
fshihesha gjékundi, té kthehesha né Tirané, vec
té shkoja diku larg, ku té harroja gjithcka, edhe
kété ritakim té koté.

- Ti s’shétit mbrémjeve? - mé pyeti Ina.

E véshtrova i pérhumbur. Vetém atéheré u
kujtova pér Inén, e cila kishte géndruar té€ mé
bénte shogéri.

- Dal ndonjéheré, - i thashé, - por nuk mé
pélgen.

Ina, pér té meé treguar se ishte e njé mendjeje,
shtoi:

- Edhe mua s’'mé pélgen, por s’kam ¢’t’i béj
Verés. Ajo mé merr ¢cdo mbrémje dhe ne dalim
bashké.

- Po kush éshté kjo Vera? E pyeta. Nga e njeh ti?

- Verén? - u habit Ina. - Eshté komshia ime,
banon pérballé nesh.

Megjithése nuk doja ta shtyja mé tej
kureshtjen, nuk m’u durua pa e pyetur né
c’klasé ishte.

- Sivjet futet né maturé, - tha Ina, e cila mori
njé peshqir qé€ ishte varur né telin e cadrés dhe
u ngrit né kémbé. - Vemi i presim né breg, -
vazhdoi ajo, - kur té dalim nga uji, ata do té
ngrijné fare.

E ndoqa népér réré duke i hedhur kémbét
kuturu. Dielli po binte né horizont pér t'u tretur
né det. Ata té tre po vinin drejt nesh. Vera
vraponte pérpara, e mbéshtjellé nga stérkalat e
ujit, pérmes vezullimit té€ kugérremté té rrezeve,
si njé genie kristalore qé del befasisht nga valét,
e largét dhe e paarritshme.

Pér habiné e prindérve, at€ mbrémje dola té
shétisja. I rashé bregut poshté e pérpjeté né téré

gjatésiné e pafund té xhiros, gjersa kémbét m™u
mpiné dhe u binda se até naté Verén s’do ta
shihja vetém kur mbeta fillikat né errésiré, prané
valéve gé 1€pinin rérén. Té nes€érmen mora vesh
se ata kishin gené né pisté. Them té nesérmen
sepse, me gjithé vendosmériné pér té mos u
dukur mé atje, sapo u gdhi, mezi prita té vinte
ora e pérshtatshme dhe u paraqita né cadrén
sipér hotel “Adriatikut” si pulé e lagur, i gatshém
té pérballoja prova edhe mé té rénda.

Brenda njé€ nate pa gjumeé u mésova me idené
e vuajtjes s€ pérhershme qé do té€ shogéronte
ditét e mia. Sapo shkoja atje, Vera do té gjente
njé shkak pér t'u larguar dhe mungonte me oré.
Kur uné propozoja té futeshim né det, ajo rrinte
né cadér; kur uné shtrihesha né réré, ajo nuk
e kishte té véshtiré té térhiqte Bertin dhe Yllin,
me té cilét zhdukej. Atéheré, me ndjeshmériné
time té€ rritur né njé shkall€ t€ pakrahasueshme,
kuptova dicka. Nuk isha uné gé e béja nervoze
Verén, ose, mé sakté, nuk ishte vetém prania
ime. Né fillim kjo ge njé hamendje, mbase njé
dyshim qé zuri té mé brente ngadalé. Por shumé
shpejt u binda se intuita nuk mé gabonte.

Até dité m’u tek té lahesha né njé skaj té
largét té plazhit, q& shkelej pak. Vendi ndodhe;j
poshté Kampit té€ Punétoréve, tutje, pas njé pylli
pishash prané bregut. Deti atje ishte i pastér,
réra pothuajse e paprekur. Téré hapésira e kaltér
e ujérave dukej si e ngriré. U futa dy-tri heré né
detin e ftohté, ika larg, shumé larg. Kur dola, e
ndjeva veten té képutur. Veshét mé gumézhinin.

